
 Почитовани/а, 

 

У контексту акуалного позарядового стану и континуованих усиловносцох Влади 

Републики Сербиї же би ше з координованим запровадзованьом всеоблапююцих 

превентивних мирох цо то можлїве баржей зопарло дальше ширенє вирусу COVID-19, 

у ситуациї претаргнуца порядней роботи предшколских установох, Министерство 

просвити, науки и технолоґийного розвою (у сотруднїцтве з партнерскима 

институциями, орґанизациями и фаховнима здруженями), рушаюци од мирох и одлукох 

Влади Републики Сербиї, допису Министра просвити, науки и технолоґийного розвою, 

число: 610-00-0286/2020-07, од 18.3.2020. року и поряднє провадзаци актуални 

информациї, розпатрело крочаї и активносци хтори потребне запровадзиц на уровню 

предшколскей установи и системи предшколского воспитаня и образованя у цалосци з 

цильом обезпечованя одвичательного, компетентного и на час датого одвиту на 

комплексни спокуси з якима ше у тей хвильки зочує образовна система и нашо 

дружтво у цалосци.  

Же би обезпечели мобилизованє и конструктивне анґажованє шицких 

розполагаюцих ресурсох у системи предшколского воспитаня и образованя як и 

потримовку професионалним повязованю и змоцньованю поєдинца, установох и 

системи, нашо заєднїцки приоритети у наступним периодзе буду унапрямени на 

шлїдуюци ґрупи активносцох: 

1. активносци у вязи з очуваньом здравя и безпечносци людзох;  

2. активносци потримовки фамелийом з дзецми предшколского возросту на 

яки способ же би ше обезпечело условия за нормалне функционованє, ученє и 

розвой дзецох у ситуациї позарядового стану и изолациї у обисце; 



3. активносци потримовки професионалному повязованю, умрежованю, и 

черанки искуствох практичарох у функциї виглєдованя, заєднїцкого ученя и 

унапредзованю компетенцийох. 

Ад.1. Активносци у вязи з очуваньом здравя и безпечносц людзох представяю 

главни приоритет а їх запровадзованє з боку явних службох потребне плановац и 

витворйовац у складзе з мирами и одлуками Влади Републики Сербиї, инструкциями, 

вимаганями и упутством компетентних орґанох и службох хтори ше провадзи кажди 

дзень.  

 

Приоритет витворйованє стаємней комуникациї з єдинку локалней 

самоуправи и кризнима штабами хтори формовани на локалним уровню – 

провадзиц инструкциї и по потреби, розполагаюци людски ресурси дац на 

розполаганє з цильом запровадзованя активносцох у защити живота, здравя и 

безпечносци жительства у ситуациї позарядового стану.    

 

Прето же претаргнуце порядней роботи предшколских установох нє значи 

преставанє активносцох унапрямених на потримовку добробуту, ученю и розвою дзецох 

предшколского возросту, План приоритетох Министерства просвити, науки и 

технолоґийного розвою облапя розлични активносци хтори, меркуюци на дньове и 

тижньове обтерхованє занятих у рамикох штерацец годзинового роботного тижня, 

оперативно розрабя кажда предшколска установа. 

 

Ад.2. Активносци потримовки фамелийом з дзецми предшколского возросту у 

условийох позарядового стану и изолациї у обисце (цо реално иснуюци обставини), 

обезпечиц вигодну психолоґийну климу и отримуюци, блїзки одношеня, орґанизовац 

стимулуюци штредок и условия за добробут дзецох и ученє през заєднїцке бависко 

дзецох и родичох; 

Цилї: 

1. Потримовка добробути дзецох и їх фамелийом  

2. Потримовка фамелийом же би обезпечели условия за континуоване 

ученє през бависко.  

Фамелия примарни и найважнєйши воспитач дзецох и представя перши контекст 

у хторим ше дзеци уча и розвиваю, а улога системи институционалного предшколского 

воспитаня и образованя (и у терашнїх обставинох преставаня порядней роботи оводох) 

потримац фамелиї у витворйованю їх воспитней функциї, заєднїцки будовац отворену 

комуникацию и диялоґ и понукнуц им информациї, совитодавну помоц, идеї и 

предкладаня за медзисобне повязованє, заєднїцку учасц дзецох и одроснутих у 

розличних животно-практичних активносцох и бависка. 

На уровню предшколскей установи, оводи и воспитней ґрупи тото подрозумює сет 

активносцох: 

 

Директор: 

Краткорочно (по перши април): 



- Зоз фаховима орґанами установи ше прави оперативни план роботи установох за 

орґанизацию активносцох потримовки фамелийом, запровадзованє и провадзенє 

заєднїцких активносцох дзецох, родичох и воспитачох и будованє заєднїци у 

условийох позарядового стану;  

- Дефинує канали комуникациї, информованя и рихтаня звитох як у установи, так и 

зоз родичами (хтори найдоступнєйши родичом и воспитачом); 

- Обєдинює податки о занятих (мед. шестри, воспитаче, фахово сотруднїки и 

сотруднїки), хтори облапяю и-маил адресу занятого, пре витворйованє нєобходней 

комуникациї зоз занятима у ситуациї окончованя роботних задаткох у просторийох 

установи або з обисца под час позарядового стану. 

- У случаю же интернет нє доступни шицким родичом (насампредз у менших местох 

и валалским штредку) директор и воспитаче маю обовязку же би информациї 

обявели на месце хторе директно доступне хасновательом (на вонкашнїх огласних 

таблох у оводох або на обєктох у локалней заєднїци). 

Длугорочно (од першого априла, та на далєй): 

- Орґанизує поряднє и на час информованє занятих и фамелийох о шицких важних 

аспектох роботи у кризней ситуациї; 

- Орґанизує и провадзи активносци занятих у витворйованю окремних формох 

воспитно-образовней роботи у условийох социялней изолациї, у складзе з 

оперативним планом; 

- Витворює сотруднїцтво з локалнима медиями з цильом звекшованя доступносци 

информацийох за цо векше число дзецох и фамелийох – з информациями и идеями 

за квалитетне творенє нагоди за заєднїцке друженє, бависко и активносци дзецох и 

родичох у условийох у обисце. 

 

Фахово сотруднїки: 

Краткорочно (по перши април): 

- Участвую у виробку оперативного плану и дефинованю стратеґийох, як и каналох 

комуникациї, информованя и правеня звитох у установи, як и зоз фамелиями; 

- Пририхтую и воспитачом доручую напрямки о комуникациї з дзецми и фамелиями 

у новонастатей ситуациї.  

Длугорочно (од першого априла, та на далєй) 

- Орґанизую формованє заєднїци професионалней потримовки и ученя медзи 

воспитачами, як и зоз фамелиями; 

- Орґанизую он-лайн потримовку фамелийом; совитовалїще за родичох, пририхтую и 

дистрибуую материяли воспитачом и родичом: хасновити информациї о културних 

програмох за дзеци на розличних медийох, о способе орґанизованя часу, способе 

розгварки з дзецми о корона-вирусу и одвитуюцима ресурсами – (нпр. сликовнїца о 

корони на сербским и на других язикох);  

- Орґанизую, провазда черанку и окончую селекцию (у установи) предкладаньох 

заєднїцкей учасци дзецох и одроснутих у розличних животно-практичних 

активносцох и бависка;  



- Координую и провадза активносци воспитачох, зазберую и анализую звити 

воспитачох о тим цо понукли фамелийом, яки ступень їх уключеносци, як ше 

витворює черанку з фамелиями, хтори то предкладаня маю родичи и подобне; 

пририхтую и воспитачом диструбуую фахову литературу и напрямки у вязи з 

витворйованьом комуникациї з фамелию и заєднїцкима активносцами у иснуюцих 

условийох; 

- Пририхтую єдноставни формати за еваулацию и подноша звити воспитачом о 

поднятих активносцох (яки то предложени активносци/змисти; реакциї родичох; 

реакциї дзецох); 

- Чераю материяли и идеї з фаховима сотруднїками других установох (горизонтална 

черанка), же би найквалитетнєйши материяли обезпечели воспитачом и родичом. 

 

Воспитаче: 

Краткорочно (по перши април): 

- Формую он-лайн заєднїцу потримовки и черанки з фамелиями зоз своєй воспитней 

ґрупи за смислове орґанизованє часу и активносцох у условийох изолациї родичом 

и дзецом (нпр. вибер, ФБ и подобни ґрупи), односно їм найдоступнєйши канал 

комуникациї у поради з родичами;   

- На дньовим уровню пририхтую предкладаня заєднїцких активносцох родичох з 

дзецми у условийох у обисце и посилаю их фамелийом на порадзени способ за 

комуникованє; 

Длугорочно (од першого априла, та на далєй): 

- Пририхтую/правя вибор материялу за посиланє родичом/дзецом; 

- У рамикох своєй мини заєднїци за ученє (зоз колеґиню у хижи и воспитачами з 

оводи и фаховима сотруднїками) чераю, анализую и унапредзую предкладаня пред 

тим як их пошлю фамелийом; 

- На дньовим уровню посилаю материяли фамелийом прейґ доступних каналох за 

комуникованє; 

- Стимулую повязованє и черанку искуствох дзецох и  фамелийох на уровню каждей 

воспитней ґрупи почитуюци принцип добродзечносци у поглядзе учасци фамелиї 

(нпр. знука вибер ґрупи родичи и дзеци кладу/чераю знїмки и фотоґрафиї 

участвованя у розличних бавискох и активносцох, продукти активносцох, даваю 

предкладаня за бависка и приповедки за дзеци, информациї о културних змистох на 

медийох за дзеци, информациї и идеї о хаснованю розличних диґиталних 

платформох за повязованє и комуникацию (медзисобно, з членми ширшей фамелиї 

и приятелями); 

- Информую родичох о каналох, платформох, линкох и терминох хтори на 

националним уровню доступни родичом – предкладаня идейох за заєднїцке ученє 

през бависко; 

- На тижньовим уровню доручую звит о реализованих активносцох, як и евиденцию 

о числу дзецох/фамелийох хтори облапени з тима активносцами – руководительови 

обєкту, хтори обєдинєни звити доручує фаховим сотруднїком, односно 

директорови; 



Ад. 3. активносци потримовки професионалному повязованю, умрежованю, и 

черанки искуствох практичарох у функциї виглєдованя, заєднїцкого ученя и 

унапредзованю компетенцийох. 

Цилї: 

1. Будованє заєднїци ученя практичарох – през повязованє поєдинцох и установох з 

черанку искуствох и зоз заєднїцким виглєдованьом;  

2. Розвиванє компетенцийох практичара за:  

- змоцньованє фамелиї як примарного воспитача за дзеци и даванє психолоґийней 

потримовки дзецом и фамелийом у кризи;  

- даванє потримовки добробути дзецом и фамелийом у условийох позарядового 

стану; 

3. Розвиванє диґиталних компетенцийох воспитачох у функциї квалитетней и 

континуованей комуникациї з фамелиями и у функциї витворйованя 

континуованого професионалного розвою зоз хаснованьом диґиталних 

технолоґийох; 

4. Потримовка моцнєню компетенцийох воспитачох и фахових сотруднїкох за 

розвиванє сучасних педаґоґийних приступох у роботи з дзецми (а вочи 

оспособйованю за применьованє нових Основох програми предшколского 

воспитаня и образованя); 

 

На уровню предшколскей установи, оводи и воспитней ґрупи тото подрозумює сет 

активносцох: 

 

Директор: 

Краткорочно (по перши април): 

- Мобилизує тим за фахове усовершованє на уровню установи. Зоз тимом вирабя 

оперативни план хтори оможлїви же би ше з хаснованьом доступних каналох за 

комуникацию будовала заєднїца потримовки и ученя у функциї витворйованя 

поставених цильох; 

- Формує заєднїци за ученє розличних формох (на уровню воспитней ґрупи, уровню 

оводи и уровню установи); 

- Дефинує канали за комуникацию и информованє о формох и можлївосцох фахового 

усовершованя под час позарядового стану, як и правенє звитох о його реализациї; 

- Орґанизує оспособйованя интерного фахового усовершованя на тему диґитализациї 

за шицких практичарох. 

Длугорочно (од першого априла, та на далєй): 

- Орґанизує и провадзи интерне и екстерне фахове усовершованє занятих; 

- Витворює сотруднїцтво з директорами других ПУ, з компетентну школску управу, 

фаховнима здруженями, Заводом за унапредзованє образованя и воспитаня; 

Фахово сотруднїки: 

Краткорочно (по перши април): 



- Участвую у вирабяню оперативного плану, дефинованю каналох за комуникацию и 

розличних формох за ученє през горизонтални черанки практичарох знука установи; 

- Пририхтую и доручую воспитачом материяли, напрямки/здогаднїки о комуникациї 

з дзецми и фамелиями у новонастатей ситуациї операюци ше моц фамелиї, як и 

нагоду же у кризней ситуациї фамелия моцнєє през стратеґиї заєднїцкого бависка, 

през будованє одношеньох довирия медзи дзецми и родичами/членми фамелиї, през 

взаємну емоционалну потримовку у учасц у дньових рутинох, обовязкох, 

автентичних подїйох, як и у ситуацийох кед ше учи. 

- Участвую у орґанизованю оспособйованьох/ и активносцох хтори през 

горизонталну черанку доприноша розвою розличних компетенцийох, а насампредз 

диґиталних компетенцийох воспитачох (хаснованє интернету, мейлу, як и 

програмох Word, Excel, Power Point, програми за обробок фото и видео материялу, 

апликациї за тимске повязованє и тимску роботу – заєднїцки схадзки и черанки), а у 

складзе з розполагаюцима он-лайн ресурсами и информациями яки достаню од 

компетентних институцийох (МПНТР, ЗУОВ). 

 

Длугорочно (од першого априла, та на далєй): 

- Орґанизую и участвую у формованю заєднїци за ученє медзи практичарами; 

- Пририхтую и воспитачом дистрибуую фахову литературу и напрямки у вязи з 

планованьом воспитно-образовней роботи у новонастатих условийох; 

- Пририхтую плани фахового усовершованя у складзе з поставенима цилями 

меркуюци на роботне обтерхованє у рамикох 40-годзинового роботного тижня; 

- У сотруднїцтве з руководительом обєкту, пририхтую формати/формулари за 

провадзенє уключеносци и активносци практичарох у рамикох орґанизованих 

формох фахового усовершованя; 

- Стимулую рефлексивну праксу у розличних заєднїцох за ученє под час учасци у 

розличних формох фахового усовершованя;  

- Орґанизую оспособйованя з якима ше унапредзує диґитални компетенциї занятих 

(пред особйованьом превериц компетенциї занятих з двома, трома єдноставнима 

задатками); 

- Координую и провадза активносци воспитачох; зазберую и анализую звити 

воспитачох о реализованих активносцох з дзецми и фамелиями;  

- Информую и уключую практичарох до формох фахового усовершованя яке ше 

планує на националним уровню, а хтори ше одноша на розвой компетенцийох яки 

пририхтую практичарох за нову програмну концепцию; 

- На уровню установи зазберую продукти практичарох у вязи з 

преучованьом/провадзеньом понукнутих фахових материялох (приручнїкох, 

информаторох, фаховей литератури и другого фахового материялу), орґанизую и 

модерирую заєднїцку рефлексию одредзеного материялу;  

Воспитаче: 

Краткорочно (по перши април): 

- Формую он-лайн заєднїцу за ученє воспитачох розличного облапеня, нпр. зоз своєй 

воспитней ґрупи, оводи и установи (вибер ґрупи...)  



- Преучую и дискутую з колеґами о литератури у вязи зоз змоцньованьом фамелиї, 

даваньом потримовки фамелиї же би потримала добробут дзецох през орґанизацию 

заєднїцкого бависка, виглєдованя и ученя, як и з хаснованьом розполгаюцей 

диґиталней технолоґиї у комуникациї з родичами; 

Длугорочно (од першого априла, та на далєй) 

- У рамикох своєй мини заєднїци за ученє (зоз колеґиню у обисце и воспитачами з 

оводи) ше уключую до розличних формох интерного и екстерного фахового 

усовершованя на електронски способ; окончую анализу и вреднованє доступного 

материялу;  

- У складзе з резултатами самоеваулациї власних професионалних компетенцийох 

правя особни план фахово усовершованя за наступни период, а у одношеню на 

доступни ресурси;  

- Водза евиденцию о власним фаховим усовершованю, а вона подрозумює и 

рефлексию на материял хтори ше преучовал; пририхтую звити о реализованих 

активносцох фахового усовершованя и на електронски способ их доручую на 

догвареним уровню директорови и фаховому сотруднїкови.  

 

Директорох предшколских установох унапрямуєме на комуникацию з овласценима 

школскима управами, як и єдинками локалних самоуправох у вязи з шицкима питанями 

хтори ше одноша на комуникованє, информованє, планованє и витворйованє роботи 

предшколскей установи под час тирваня позарядового стану и епидемиї Ковид-19.  

Надпоминаме же директоре длужни обезпечиц порядне провадзенє електронскей 

пошти, як и витворйованє порядного сотруднїцтва з кризнима штабами на уровню 

локалней самоуправи.  

 

Очекуєме же прешколски установи одвичательно приступя ґу планованю активносцох у 

вязи з дефинованима приоритетнима обласцами дїйствованя системи предшколского 

воспитаня и образованя у новонастатей ситуациї. 

 

З почитованьом,  

 

 

 МИНИСТЕР 

 Младен Шарчевич 

  

  

  

  

 


